
ສິ່ງທີ່ຜູ້ຍິງມີຄວາມຈຳເປັນຕ້ອງຮູ້ 
ມະເຮັງມົດລູກ
ມົດລູກແມ່ນຫຍັງ?
ມົດລກູແມ່ນອະໄວຍະວະທີຢູ່ສ່ວນລຸ່ມທ້ອງນ້ອຍຂອງຜູ້ຍິງ. 
ເມືອແມ່ຍິງຖືພາ, ລູກຈະເຕີບໂຕໃນມົດລູກຂອງລາວ.

ມະເຮັງມົດລູກແມ່ນຫຍັງ?
ມະເຮັງມົດລູກເກີດຂຶ້ນເມື່ອຈຸລັງໃນມົດລູກປ່ຽນແປງ ແລະ 
ຂະຫຍາຍຕົວເກີນຂອບເຂດ. ສ່ວນຫຼາຍມັນມັກເລີ່ມຈາກ 
ເຍື້ອເນື້ອພາຍໃນ. ມັນກໍ່ສາມາດເລີ່ມຕົ້ນຈາກກ້າມ ຫຼື 
ຈາກຊີ້ນໃນມົດລູກ.

ເປັນຫຍັງຜູ້ຍິງຈິ່ງເປັນມະເຮັງມົດລູກ?
ບໍ່ມີໃຜຮູ້ໄດ້ແນ່ນອນ, ແຕ່ເອັສໂຕຣເຈນອາດມີບາງຢ່າງທີ່ 
ຜິດປົກກະຕິ. ຮ່າງກາຍຜູ້ຍິງຄົນສ້າງຮໂໍມນເອັສໂຕຣເຈນແລະ  
ໂປຣເຈັສເຕີຣອນ. ການສ້າງຮໍໂມນເຫຼົ່ານີ້ທີ່ມີປະລິມານ 
ພໍດີມັນຈະເປັນປະໂຫຍດຫຼາຍ. 

ເມື່ອຜູ້ຍິງມີເອັສໂຕຣເຈນຫຼາຍເກີນໄປເປັນເວລາດົນ,  
ມະເຮັງມົດລູກກໍ່ຈະເລີ່ມຂຶ້ນ ນີ້ອາດເກີດຂຶ້ນໄດ້ຫຼາຍເຫດຜົນ 
ທີ່ຜູ້ຍິງບໍ່ສາມາດຄວບຄຸມໄດ້.

ຜູ້ຍິງມີໂອກາດສູງທີ່ຈະມີເອັສໂຕຣເຈນ ຫຼາຍຖ້າ:

ll ນາງມີນ້ຳ�ໜັກເກີນ.
ll ນາງໃຊ້ຮໍໂມນເອັສໂຕຣເຈນ ທີ່ບໍ່ມີສ່ວນປະກອບຂອງ 

ຮໂໍມນໂປຣເຈສັເຕໂຣນຢູ່ໃນໄລຍະກ່ອນໝົດປະຈໍາເດືອນ.
ll ນາງບໍ່ເຄີຍຖືພາ ຫຼື ເກີດລູກ.
ll ນາງເລີ່ມປະຈຳ�ເດືອນກ່ອນອາຍຸ 12 ປີ.
ll ນາງໝົດປະຈຳ�ເດືອນພາຍຫຼັງອາຍຸ 55 ປີ.

ມີຫຍັງສ່ຽງບໍ?  
ທ່ານໝບໍໍ່ສາມາດຮັບປະກັນໄດ້ສິ່ງທີ່ກໍ່ໃຫ້ເກີດມະເຮັງມົດ
ລູກ. ແຕ່ຜູ້ຍິງມີຄວາມສ່ຽງສູງໃນການເປັນມະເຮັງມົດລູກ
ຖ້າ:

l ນາງມີອາຍຸເກີນ 50 ປີ.
ll ນາງຢູ່ໃນໄວໝົດປະຈຳ�ເດືອນ.
ll ນາງເປັນຄົນມີລູກຍາກ.
ll ນາງເຄີຍມີບັນຫາມົດລູກ ຫຼື ຮັງໄຂ່.
ll ລາວເຄີຍມີຮອບປະຈຳ�ເດືອນໜ້ອຍກວ່າ 5 ຄັ້ງຕໍ່ປ ີ

ໃນຕອນທີ່ລາວຍັງເປັນໄວສາວ.
ll ນາງມີສະມາຊິກຄອບຄົວທີ່ເປັນມະເຮັງມົດລູກ, 

ຮັງໄຂ່, ຫຼື ລຳ�ໄສ້ໃຫຍ່.

ຖາມທ່ານໝໍຂອງທ່ານກ່ຽວກັບສິ່ງທີ່ຈະເຮັດໃຫ້ສຸຂະພາບ
ຂອງທ່ານຍິ່ງມີຄວາມສ່ຽງສູງ. 

ຄວນເຮັດສິ່ງໃດເພື່ອເຮັດໃຫ້ໂອກາດ 
ເກີດມັນຕໍ່າ?
ມັນມີຫຼາຍຢ່າງທີ່ສາມາດຊ່ວຍ:

ll ໃຊ້ຢາຄຸມກຳ�ເນີດແບບເມັດ.
ll ຮັກສານໍ້າໜັກໃຫ້ຢູ່ໃນລະດັບທີ່ມີສຸຂະພາບດີ.
ll ອອກກຳ�ລັງກາຍ.
ll ຄວບຄຸມນ້ຳ�ຕານໃນເລືອດຖ້າທ່ານເປັນເບົາຫວານ.
ll ກິນຢາ ຖ້າທ່ານເປັນໂຣກຄວາມດັນສູງ.
ll ໃຊ້ໂປຣເຈັສເຕີຣອນ ຖ້າທ່ານມີເອັສໂຕຣເຈນໃນ 

ໄວໝົດປະຈຳ�ເດືອນ.

ທຸກສິ່ງເຫຼົ່ານີ້ອາດຊ່ວຍຮັກສາມົດລູກຂອງທ່ານ.

ແມ່ນຫຍັງທີ່ທ່ານຄວນຈະລະວັງ?
ສ່ວນຫຼາຍອາການມະເຮັງມົດລູກແມ່ນມີເລືອດອອກທາງ 
ຊ່ອງຄອດຢ່າງຜິດປົກກະຕິ. ນີ້ໝາຍເຖິງການອອກເລືອດ 
ທີ່ທ່ານບໍ່ຄາດຄິດ. ໂທຫາທ່ານໝໍຂອງທ່ານຖ້າທ່ານ: 

ll ມີອາການອອກເລືອດ ຫຼັງຈາກມີເພດສຳ�ພັນ.
ll ມີເລືອດອອກລະຫວ່າງໄລຍະປະຈຳ�ເດືອນ.
ll ມີຮອບປະຈຳ�ເດືອນດົນກວ່າ ຫຼືວ່າຫຼາຍປົກກະຕິ.

ມັນອາດມີອາການອື່ນທີ່ທ່ານອາດຈະສັງເກດເຫັນ. ເພື່ອ 
ຄວາມຮັບປະກັນບອກທ່ານໝໍຂອງທ່ານ ຖ້າທ່ານ: 

ll ມເີລືອດອອກຫຼເືຈບັໃນໄວທອງ.
ll ມທີາດແຫຼວໄຫຼອອກມາຈາກຊ່ອງຄອດຫຼັງປະຈຳ�ເດືອນ.
ll ມີຄວາມເຈັບປວດ ຫຼື ຮູ້ສຶກກົດດັນໃນມົດລູກ.

ອາການເຫຼົ່ານີ້ອາດເກີດມີອັນໃດອັນໜຶງ. ກວດກັບທ່ານໝໍ 
ຂອງທ່ານ ເພື່ອຄວາມຮັບປະກັນ. ບໍ່ຕ້ອງລໍຊ້າ. ສຸຂະພາບ 
ຂອງທ່ານມີຄວາມສຳ�ຄັນຫຼາຍ. 

ທ່ານສາມາດເຮັດໃຫ້ມີຄວາມແຕກຕ່າງ 
ອອກໄປ!
ມະເຮັງສ່ວນຫຼາຍມັກພົບເຫັນຕອນຜູ້ຍິງສັງເກດເຫັນການ
ປ່ຽນແປງ ແລະ ບອກທ່ານໝໍ. ຮູ້ສິ່ງທີ່ເປັນປົກກະຕິສຳ�ລັບ
ຮ່າງກາຍຂອງທ່ານ. ຖ້າທ່ານສັງເກດເຫັນການປ່ຽນແປງ, 
ໃຫ້ໄປຫາທ່ານໝໍ 

ຜູ້ຍິງທຸກຄົນຄວນ: 

ll ຖາມທ່ານໝໍຂອງທ່ານວ່າທ່ານມີຄວາມຈຳ�ເປັນຕ້ອງ 
ກວດສຸຂະພາບເລື້ອຍຊໍ່າໃດ.

ll ເລີ່ມກວດອະໄວຍະວະໃນຜົ້ງເຊີງກາງຕັ້ງແຕ່ອາຍຸ  
21 ປີ.

ll ກວດອະໄວຍະວະໃນຜົ້ງເຊີງກາງຕາມທ່ານໝໍສັ່ງ.
ll ບອກທ່ານໝໍຂອງທ່ານທຸກຂໍ້ສັງເກດ ຫຼື ການປ່ຽນແປງ

ໃນຮ່າງກາຍຂອງທ່ານ.

ຈະກວດ ຫຼື ວິເຄາະຫຍັງ?
ກວດເຍື່ອເມອືກຂອງປາກມົດລກູ (Pap Test) ຫຼອືະໄວຍະວະ
ໃນຜົ້ງເຊີງກາງອາດຈະສາມາດຊ່ວຍຊອກຫາຄວາມຜິດ 
ປົກກະຕິໄດ້.

ການແບບຕັດເອົາບາງສ່ວນໄປກວດກໍ່ສາມາດເຮັດໄດ້ເພື່ອ
ກວດຫາມະເຮັງ. ທ່ານໝໍຈະເອົາເນື້ອເຍື່ອໜ້ອຍນຶ່ງຈາກ 
ມົດລູກ. ທ່ານອາດຈະຮູ້ສຶກເຈັບແບບຖືກບິດໜ້ອຍນຶ່ງ. 

ທ່ານໝໍອາດຈະສັ່ງກວດແນວອື່ນຖ້າມີຄວາມຈຳ�ເປັນ.

ຫາກພົບມະເຮັງຈະເຮັດແນວໃດ?
ມັນມີຫຼາຍທາງທີ່ຈະປິ່ນປົວມະເຮັງນີ້. ການປິ່ນປົວຈະ 
ລວມມີການຜ່າຕັດ, ການໃຊ້ແສງ, ແລະ ຢາເພືອບຳ�ບັດ 
ຫຼື ໃຊ້ຮອກໂມນ. ປິ່ນປົວມັນຕັ້ງແຕ່ເບື້ອງຕົ້ນ, ເປັນການ 
ດີທີ່ສຸດ.

ll ຖາມທ່ານໝໍຂອງທ່ານສຳ�ລັບຂໍ້ມູນເພີ່ມເຕີມ. 
ll ໄປຫາທ່ານໝໍຂອງທ່ານຖ້າທ່ານມີອາການຫຼືຮູ້ສຶກ 

ຜິດປົກກະຕິ.
ll ຖາມທ່ານໝໍຂອງທ່ານທຸກຄຳ�ຖາມທີ່ທ່ານຂ້ອງໃຈ 

ກ່ຽວກັບສຸຂະພາບຂອງທ່ານ.

ດູແລສຸຂະພາບຂອງທ່ານໃຫ້ດີເພື່ອທ່ານແລະຄົນຮັກຂອງ
ທ່ານ!

ສຳລັບຂໍ້ມູນເພີ່ມເຕີມ, ເບິ່ງທີ່:
ll U.S. Preventive Services Task Force  

www.uspreventiveservicestaskforce.org

ll CDC Inside Knowledge Campaign  
www.cdc.gov

ll National Cancer Institute  
www.cancer.gov/cancer

ll National Library of Medicine  
www.ncbi.nlm.nih.gov

